
Inleiding

Wanneer ons as gemeente besluit om daad by die woord te sit en ons roeping uit te voer deur woordverkondiging, kom daar `n wonderlike wisselwerking in die gemeenskap van die geloof. In hierdie belewing van geloof waarin elkeen sy eie getuienis van Christus weergee, vind die gelowiges hul plek en roeping.

Nie net moet elkeen die doel van sy lewe afvra nie, maar ook waarmee hy daagliks besig is! Dalk weet jy wat vir jou belangrik is in die lewe en het jy bepaalde doelwitte wat jy wil bereik.  Dit is egter nie met almal in die lewe so nie. Jongmense deesdae, vind dit beter om `n paar jaar oorsee te spandeer en dan hulle gedagtes agtermekaar te kry om te besluit wat hulle vir die res van hulle lewens wil doen.
  Ons leer egter dat God elkeen roep tot `n spesifieke taak
.  

Ook waar jy as groepleier nou staan dien jy in God se roeping.  Dit mag dalk jou eerste kamp wees en jy onseker is oor wat om te kan verwag. Dalk voel jy dat jy nog te jonk is of te onvolwasse, maar God weerspreek die mens se onkunde.  Hy roep ons op die tyd wat hy bestem, soos ons leer met die lewens van sommige Bybelkarakters soos Jeremia, Samuel en andere.
Hy sal jou dan oor die nodige gawes beskik sodat jy jou taak tot die volheid van jou vermoë kan uitvoer
 en vir God is jou beste genoeg.  Party mense redeneer dat hulle eers wil wag totdat hulle geloof sterk genoeg is voordat hulle ander wil help.  As jy vir daardie oomblik gaan wag, gaan jy nooit begin om ander te help nie.  God belowe dat wanneer Hy jou roep, Hy jou ook sal toerus.
Nou bevind jy jouself in `n unieke situasie.  Jy is gereed om `n week op te offer sodat jy sending kan doen, maar in werklikheid is dit God wat sending doen.  In Jesaja 6 blyk dit baie duidelik dat die profeet homself nie waardig ag om die opdrag aan hom gegee uit te voer nie.  Hy erken dat sy lippe onrein is, maar dan stuur God die engel om sy lippe aan te raak sodat hy kan verkondig.  Net so ook met jou wanneer die Woord verkondig word, dat dit nie jou woorde is wat hulle tot bekering bring of jou goeie leiding wat hulle van hulle verkeerdhede laat afwend nie, maar dat dit die werking van die Heilige Gees is.  
Alleen die Gees lei ons om ander te help en ook die Gees werk in hulle en lei hulle tot bekering.  Niks wat ons doen as mense is tog goed voor God nie, so leer die Kategismus ons, maar uit dankbaarheid tot God leef ons en streef ons na goeie werke.

In hierdie handleiding gaan ek poog om vir jou `n uiteensetting te gee van basiese stappe hoe om as groepleier op te tree en `n paar essensiële tekste wat handig te pas kan kom.

Jy sal agterkom dat indien jy self `n stryd met jou geloof voer, die kamp en die kinders jou gewete gaan aankla in die wyse dat as jy een ding sê en `n ander doen, jy nie veel gaan vorder nie.  Jy sal ook agterkom dat hoe baie jy dink jy geweet het, hoe min jy eintlik weet.  Moet dan nie skrik nie, maar gebruik eerder elke geleentheid om te leer, net soos elkeen van ons elke dag leer
.  

Dit is ook belangrik om tekste te ken waarop ons geloof gebasseer is.  Indien iemand vir jou vra waarom ons die Bybel lees, moet jy hom tog met die Skrif kan antwoord.  Die Satan ken die Skrif besonder goed, hy het ook vir Christus so probeer verlei.  Net so moet jy `n paar basiese tekste ken wat jou in staat sal stel om die eenvoudigste vrae rondom geloof te kan beantwoord. 
A.g.v. navorsingsdoeleindes het ek die OAV (1933/53 Afrikaanse vertaling) gebruik, maar jy is welkom om ook die nuwer weergawe te raadpleeg.  Dit is ook soms makliker vir die kinders om te verstaan, waar by die OAV jy enkele aspekte soms vir die kinders moet verduidelik.

Ons kan begin met dit waar rondom ons geloof sentreer, wat ons vind in Johannes 3:16

  “Want so lief het God die wêreld gehad, dat Hy sy eniggebore Seun gegee het, sodat elkeen wat in Hom glo, nie verlore mag gaan nie, maar die ewige lewe kan hê.”

Op hierdie beginsel is die Christelike geloof gebaseer. 

Nou kan ons verder gaan en vra waarom lees ons die Bybel?

Ons vind die rede in Johannes 20:30,31 “ Nog baie ander tekens het Jesus voor sy dissipels gedoen wat in hierdie boek nie beskrywe is nie;  maar hierdie is beskrywe, dat julle kan glo dat Jesus die Christus is, die Seun van God; en dat julle deur te glo die lewe kan hê in sy Naam.”

Dus is die Bybel vir ons daargestel sodat ons kan leer wie God is.  Ons vra  altyd die vraag wanneer ons die Bybel gebruik nl.  Wat leer ons van God? Hoe openbaar God Hom in hierdie gedeelte?

Hoekom glo ons dat die Bybel nie noodwendig deur mense geskryf is nie?  Dit kan mos enige persoon wees...

Ons vind God se antwoord in 2 Tim 3:16,17

“Die hele Skrif is deur God ingegee en is nuttig tot lering, tot weerlegging, tot teregwysing, tot onderwysing in die geregtigheid,  sodat die mens van God volkome kan wees, vir elke goeie werk volkome toegerus.”

En soos ons ook uit die twee bg tekste kan aflei sien ons dat dit wat in die Skrif staan genoeg is vir ons dat ons kan glo.  Dit is dus nie nodig om die apokriewe boeke te verstaan en ander take te verrig nie, nee,  net dat ons sal aanvaar:

“Hy, wat in die gestalte van God was, het dit geen roof geag om aan God gelyk te wees nie,  maar het Homself ontledig deur die gestalte van ‘n dienskneg aan te neem en aan die mense gelyk geword; en in gedaante gevind as ‘n mens, het Hy Homself verneder deur gehoorsaam te word tot die dood toe, ja, die dood van die kruis. 

Daarom het God Hom ook uitermate verhoog en Hom ‘n naam gegee wat bo elke naam is, sodat in die Naam van Jesus sou buig elke knie van die wat in die hemel en die wat op die aarde en die wat onder die aarde is, en elke tong sou bely dat Jesus Christus die Here is tot heerlikheid van God die Vader.”  Fil 2:6-11

Ons kan nog verder gaan en die Skrif verklaar oor Homself en beloftes uiteensit, maar hierdie is `n basiese verstaan van die Christelike geloof.  Daar is egter nog baie ander tekste wat hierby aansluit, jy kan gerus gaan naslaan
.
1.  Die Groepleier (Berader)

1.1 Die doel van die kamp

Wat die doel van `n Koningskinderskamp behels is die hoofdoel evangelisasie.  Daar word kinders geneem uit agtergeblewe omstandighede met die doel om hulle uit hul benarde
 omstandighede te verwyder en die Woord tot hulle te bring
.  Dit is nie noodwendig arm kinders nie, maar hulle wat ongeletterd is in die Woord.  Alles wat gebeur op die kamp is in diens van die Woord.  Daarom is die enigste keer wanneer die kinders moet stil bly, wanneer die Woord verkondig word.  

Die kamp skep dus `n veilige atmosfeer vir die kinders sodat hulle met jou kan gesels.  Dit is die rede waarom daar geen TV of radio, musiekspelers of enige vorm van tegnologie toegelaat word nie.  Wat jy moet doen is om met elke kind in jou groepie `n gesprek te hê waaruit jy sy omstandighede moet tipeer en hom/haar geestelik ondersteun.  Dit gebeur soms dat jy meer aandag aan een kind moet spandeer, maar dit beteken nie dat die ander sonder probleme is nie.  
Uiteindelik wil ons die kamp so lekker as moontlik maak, soos `n vakansiekamp, sodat die kinders kan geniet.

1.2 Die rol van die groepleier
Elke kamp het `n unieke karakter met sy unieke situasies.  Die basis bly tog dieselfde.  Soos bg. gaan jy as groepleier gesprekke voer met elke kind in jou groepie.  Hierdie gesprekke wissel van informele inligtingsessies tot ernstige verkragtingsake.  Die rol van die groepleier is besonders belangrik in die gesprek.

Jy gaan in effek omtrent 4 dae tot jou beskikking hê om met elke kind ten minste een ernstige gesprek te voer, buiten dat jy oggend- en aandgodsdiens met hulle doen.  
Tussen in speletjies en af tye moet jy sorg dat jy soveel as moontlik by jou kinders uitkom.  Sorg dat jy `n skryfding het waarop jy belangrike inligting korrek kan neerskryf.  Ek sal in punt 4 nl. die beradingsproses meer verduidelik oor hoe jy `n gesprek kan inlei.
Elke groepleier moet vir hom/haarself afvra: “hoekom kom ek op die kamp? Wat verwag ek van die kamp? Jy moet kan verantwoord wie is jy sonder Christus voor God? Waarvoor is jy bang?

Jou taak is tot die kind gerig ten eerste, maar ook teenoor jouself en ander groepleiers.  Dit is belangrik dat jy hierdie week jouself sal berus by die taak wat jou opgelê is.  Geen kamp-romanse word toegelaat nie, daar sal genoeg tyd wees na die kamp.  Jy moet uitkyk en ondersteun waar nodig, maar jy hoef nie beste vriende te word nie.

Die groepleier se verhouding tot die kind behels:  

Die eerste en belangrikste is om die kind se naam te vra soos hy/sy genoem wil word.  Hy/sy kry dan `n naamplakker sodat almal mekaar kan leer ken.  Dan moet alle besittings ingesamel word.  Die dominee sal gewoonlik dit vir die hele groep sê,hoewel dit ook op hul kampvorms aangedui is.  Gebruik `n boks waarin hulle sigarette en ander ontoelaatbaarhede moet ingooi en neem alle waardevolle besittings in met `n handtekening en die versekering dat hulle dat sal terug kry voor hulle verdaag.

Alle kinders op die kamp word gelyk hanteer, niemand mag voorgetrek word nie.  Slegs wanneer die dominee en maatskaplike werker daarop wys mag dit gebeur, of wanneer `n groep `n speletjie gewen het as dit voor almal aangekondig word.

Die kinders ken geen grense nie, want hulle is heeldag alleen by die huis en maak sy eie reels.  Dit is daarom belangrik dat hulle op die grense van die kamp gewys word naamlik die terrein, maar ook die grense van morele stand, geen gevloek en baklei ens.  

Soos die kamp verloop sal jy ook agterkom dat die kinders hulle eie “lingo” het.  Sorg dat jy so gou moontlik op hoogte kom.  Jy mag dalk net een kans kry om met die kind te gesels, sorg dat jy gereed is.

As daar geëet word, dan moet die kinders eerste skep, jy kan in die kombuis gaan kos haal as daar nie meer is nie.  Hulle moet ook al hulle kos opeet, anders moet jy dit doen want geen kos mag gemors word nie.  Borde moet dan gewas word met seep en warm water, dit is baie onaangenaam as daar `n maagvirus op die kamp uitbreek... Dit mag ook gebeur dat van die kinders van die kos, soos vrugte in hulle sakke gaan bere, so as jy `n ry miere sien in een van die tasse sê vir die kind dat hy `n pakkie kos sal huis toe kry, en sorg dat hy doen.

Daar sal ook `n klerebank beskikbaar wees, sorg dat kinders wat nie klere het nie daar uitkom en genoeg klere vat.  Gee onvoorwaardelik, nie net met klere nie maar alles.  

Baie van die kinders sal oneindig baie aandag verg.  Hulle wil hê jy moet na elke miertjie en hasie en dringtjie kyk, en jy doen al is dit 300 keer.  Hierdie kinders kry nie aandag nie, so moet dit nie van hulle ontneem nie.

Sorg ook dat jy alle medikasie aanmeld.  Die wat gereeld pille moet drink sal dit ook vir jou kom sê en jy sorg dan dat dit gebeur!!!  Dit kan lewensbelangrik wees.

Na so halwe dag sal die kinders ernstiglik begin belangstel in mekaar.  Dit is nie ernstig nie, hulle ruil mekaar uit soos popspeel.  Tog gebeur dit ook dat hulle stout raak soos om met swem onder water “stripshows” te hou, wees daarom op die uitkyk.  Geen seun mag by die meisieskamers en geen meisie by die seunskamers nie.  Nog minder naby die badkamers!  Dit is ononderhandelbaar.  Die kinders mag ook nie in die kamers “hang” nie, as hulle af het moet almal buite.

Daar is `n paar elemente om in gedagte te hou wanneer jy in gesprek tree met `n kind 
:

· Moenie te besig raak om te kuier eerder as om die kind te help met sy lewe nie

· Wees versigtig om dinge nie te haastig te doen nie eerder as om doelgerig te werk.

· Wees versigtig om vooropgestelde idees te plaas voor simpatie.

· Wees versigtig om veroordelend te wees in plaas van onpartydig.

· Wees versigtig om voorskrywend te wees eerder as verklarend.

· Wees versigtig, veral met hierdie kinders, om nie te veel emosioneel betrokke te raak dat jy objektiwiteit verloor nie.

· Wees versigtig om nie ongeduldig te raak wanneer dinge stadig gaan nie, wees realisties.

· Wees versigtig om nie verdedigend te raak eerder as om empaties te wees nie.

·  Raak prakties met die kinders.  Woorde moet ook in dade sigbaar wees, so gee die kinders drukkies, blaas hulle hare droog en leen jou haarrekkies vir hulle...  Gaan swem saam hulle en sit by hulle met etenstyd en bybelstudie.  Dit WYS jy gee om, nie net lee woorde sonder dade nie en hulle kom dit agter.  Hulle hou jou fyn dop om te sien waar die “catch” nou eintlik is...

Onthou altyd wanneer jy op die kamp is, soos ek vroeër ook genoem het, dit is nie a.g.v. jou briljante spraakvermoë dat iemand die geloof aanneem nie, dit is die werking van die Gees
, jy is slegs die instrument in God se hand
.  Wees daarom waaksaam teen jouself en bly nederig
.  Juis wanneer jy jouself minder ag as ander dan verdien jy jou respek, soos Christus ook ons dien
.
Kol 1:28  “Hom verkondig ons”

`n Paar basiese beginsels behels dat:
· Jou groepie mag NOOIT alleen gelaat word nie

· Jy is verantwoordelik vir jou groepie

· Neem ander groepleiers in ag

· Moenie selfsugtig met die kinders werk nie

· Werk sistematies

· Getuig van Christus, moenie probeer oortuig nie

· Moet NOOIT beloftes maak nie

· Mag NOOIT skinder nie

· Mag nie kinders bspreek nie

· Herhaal altyd woorde terug om sekerv te maak, veral belangrike inligting

· Let op drome en dinge waarvan kinders praat

· Moenie skaam wees om drukkies te gee nie

· Kinders is ook mense soos ek en jy

· God sal aan jou die nodige vermoë beskik dat jy elke situasie sal kan hanteer

· Moet nooit ophou bid nie

As jy bid, hou altyd in gedagte dat die kind nie noodwendig kan bid nie en nie verstaan wat jy doen nie, leer hulle!

In gebed is die volgende belangrik:

· Verheerliking

Jer 29

· Skuldbelydenis
1 Joh 1

· Voorbidding

Jak 5

· Vergewing

1 Joh 1

· Lofprysing

Heilig, heilig, heilig

Bid vir mekaar

Bid gereeld

Christus is ons Voorspraak

Bid in die Naam van Jesus

Vra vir God

Nader tot God

Vra na die wil

Moenie twyfel nie
Wees ook altyd aan die luister na wat die kind sê en gaan vra as jy nie weet van sekere dinge nie.

Goed om na op te let is o.a.:

· Skeppingsidee

· Kommunikasie met dooies

· Ma en pa se verhouding

· Stiefpa of oom wat kom kuier

· Spoke of gesigte wat verskyn

1.3 Die kern van berading

Vir ons as Christenberaders is die sentrale punt waarom ons berading funksioneer Jesus Christus
.  Hy is ons Enigste weg tot verlossing
.  In die Kerktye na elke ete sal die predikant die kinders elke keer `n versie leer.  Sorg dat jy op hoogte bly en gebruik hierdie versies ook deur die week om die kinders te herinner.

Alhoewel ons Christus as sentrum het, is daar enkel aspekte waarop jy moet let.

1. Selfbegrip.  Baie probleme is as gevolg van eie toedoen.  Die persoon wat gehelp word sal heelwaarskynlik nie sy eie probleme raaksien nie.  Hy wat kla dat “niemand van my hou nie” besef nie dat die gekla ander irriteer nie.

2. Kommunikasie.  Hierdie element se belangrikheid kan nie genoeg beklemtoon word nie.  Die meeste probleme ontstaan a.g.v. kommunikasie probleme.

3. Leer en gedragsverandering.  Die meeste indien nie alle gedrag van die mens is aangeleer.  Berading help dus met die afleer van verkeerde gedrag en die aanleer van meer effektiewe/doeltreffende gedrag.

4. Selfverwesenliking.  Hier handel dit om optimale potensiaal te bereik en dit te behou.

5. Ondersteuning
.  Veral met die kinders gaan jou verhouding baie afhang van die ondersteuning wat jy jou kind bied.  Hy moet verstaan dat jy hom ondersteun al is hy verkeerd en nie omdat hy altyd reg is nie.

6. Geestelike volwassenheid.  Dit is vir elkeen van ons van besondere belang om geestelik volwasse te wees.  Vir die Satan is dit egter `n probleem en jy gaan verseker deur die kinders op die proef gestel word.  Sorg dan dat jy alternatiewe ondersteuning ook het in die vorm van ander groepleiers en of die predikant.

Een van die belangrikste aspekte van jou beradingsukses gaan afhang van jou verhouding met jou kinders.  Wees hartlik, eg/opreg en empaties teenoor elkeen en die belangrikste is om aan hulle liefde te bewys.  Onvoorwaardelike liefde!  Leer hulle van die liefde van Christus
 en wys hulle daarvan deur jou optrede.   Jy moet konstant bid
.  Dit is tog ons enigste wyse waarop ons met God kan kommunikeer
.  Vra God om jou te help en as jy onbeholpe voel
 of dat dit nie werk
 nie, vra iemand anders om vir jou te bid
.

1.4  Die proses van berading

Omdat jou tyd min is kan jy nie jou kanse verspeel nie.  Met sommige kinders is dit makliker as ander.  Dit gebeur dat `n kind vlieërs
 in die lug laat hang.  Hierdie vlieërs kan wissel van slegs waarskuwings tot waar die rooi ligte flikker.  Hierdie herkenning hang van jou as groepleier self af.  Moenie skrikkerig wees dat jy nie sal weet wanneer daar vlieërs opgaan nie, vertrou op die Here dat Hy jou die tekens sal uitwys en hoe om die onmiddelikke situasie te kan hanteer
. 
Daar is dan twee invalshoeke wat jy kan gebruik om die kind te benader:



Sonde



Nood


10 Gebooie
Te kort/behoefte


Bedoeling van die wet
Projeksie van probleem


Sondag 2
Mat. 11:28-30

Soms is die grootste leemte dat die kind nie `n sondebesef het nie, alhoewel hy/sy weet daar is iets nie reg nie.  Jy kan vir die kind vra waarheen hy/sy gaan as hy/sy vandag moet doodgaan.  Sodoende kan jy `n goeie idee kry van die kind se geloofslewe.  Stel vas wat vir die kind belangrik is en beweeg stadig in die gesprek.  Onthou, jy werk met `n mens wat seer het.  

Vergifnis word gevind alleen in die liefde van God.  Die sonde wat dan gedoen word is juis in reaksie daarop a.g.v. teleurstelling of in God of in ander Christene.  Verkondig daarom Sy liefde en moenie beloftes maak wat jy nie kan hou nie.

Jy sal agterkom dat sommige kinders net aanhou gesels en gesels en gesels.  Jy voel of niks gebeur nie en raak moedeloos.  Wees gerus, want kinders is nie dom nie.  Baie van hulle is skrikkerig om te gesels.  Wees geduldig en moenie sleg voel as een glad  nie die hele week wou gesels nie.  Indien jy voel dat jy en `n kind nie vorder nie, moet onder geen omstandighede huiwer om een van die ander groepleiers, met wie hy of sy goed oor die weg kom, te vra om jou te help nie.  Onthou, dit is nie jou kinders nie.  Jy help net sodat die kind die ware lewe kan besef.  Jy is slegs die instrument.  As God dan iemand anders wil gebruik, moenie sleg voel nie, wees eerder bly dat die kind gehelp kon word.

Hier volg vir jou enkele gedagtes oor hoe om `n gesprek te voer deur die week, maar eers hoe jy `n gesprek kan inlei.

Belangrike inligting word van jou verlang om van elkeen van jou groepie te kry.  Jy kan met hierdie wyse begin deur uit te vra hoeveel boeties of sussies hy/sy het.  Hoe gaan dit met sy/haar ouers en watter beroep hulle volg.  Moenie in hierdie tyd al in detail uitvra as daar nie vlieërs is nie.

Vind uit oor belangstelling oor vriendinne en sommer algemene dinge wat vir jongmense belangrik is.  Gebruik van hierdie elemente indien jy kennis daarvan dra om so bietjie te gesels, bv. as sy belangstelling motorfietse is.  Vra oor of hy van MotoGP hou en wie is sy gunsteling renjaer.  Op so wyse wek jy vertroue van belangstelling op.  Moenie die gesprek jaag nie en gee genoeg tyd dat hy die storie vertel.  Vra vrae wat nie met `n ja of nee beantwoord kan word nie en luister na wat gesê word.

Sorg dat al jou aandag by die gesprek is.  Gaan sit daarom eenkant waar nie te veel geraas is nie, en die kind gemaklik voel.  Dit moet nie te ver weg van oë af wees nie, sodat die kind nie aantuigings teen jou kan maak nie
.  Dit werk gewoonlik goed onder `n boom op `n afstand.  Sorg dat die kind nie aanhou gesels asof dit `n monoloog is nie en reageer met kort aanmerkings of komplemente tydens die gesprek. 

Verskillende tipes gesprekke:

Aanknopingspunt/algemene gesprek

Is `n informele gesprek wat handel oor stokperdjies en belangstelling en ander algemene lewensaspekte

Verkondigingsgesprek

Handel hoofsaaklik oor evangelisering.  Gebruik Bybel en Bybeltekste. Met twee invalshoeke.
Noodgesprek

Gewoonlik wanneer die kind besef hy kan nie verder sonder jou hulp klaar kom nie.  Is gewoonlik op moeilike tye, sorg dat jy enige tyd gereed is en jou groepie aan iemand kan oorgee.

Vermaningsgesprek

Wanneer `n kind reeds `n verkondigingsgeprek gehad het en stout is.  Dit gebeur gewoonlik met ernstige sake.  Werk dieselfde as tug in die Kerk. 

Onvoorsiene gesprek

Hierdie gesprek is onverwags tot `n mate en soms op moeilike tye.  Sorg weereens dat jy `n groepleier byderhand het wat na jou groepie kan kyk.

Met ernstige gesprekke is dit belangrik dat jy nie die gesprek onderbreek deur weer by die program in te val op `n tyd wanneer die kind met ernstige sake na vore kom nie.  Laat weet net die predikant via `n ander groepleier waar jy is en jy besig is met `n gesprek.  Sorg weereens dat `n groepleier jou groepie neem

Wanneer jy in `n gesprek is met `n kind sorg dat jy ook somtyds meedeel met iets waarmee jy en die kind kan assosieer.  En bemoedig en ondersteun hom deurentyd.  Indien daar sake is wat ernstig raak, is dit belangrik om te noem dat nie vir enige iemand sal vertel solank hulle nie wil hê jy moet nie of as jy nie weet hoe om die situasie te hanteer nie.  Vind uit of dit die waarheid is en indien jy voel jy nie meer verder kan gaan nie, verduidelik die kind dat indien hy nie gehelp gaan word nie, die probleem nie opgelos gaan word nie en dat jy dink die dominee of ander bevoegde hom beter sal kan help.  As hy nie wil nie, berus dit by jouself.  Vra dan of jy vir iemand wat meer bevoeg is kan vertel en raad vra. Sorg altyd dat jy nie oor die kind praat nie, bespreek die situasie.

Wat die normale gang van die beradingsproses behels is daar vyf basiese stappe.

1. Die vestiging van verbondenheid.  Om `n verhouding op te bou en die nodige besorgdheid en belangstelling te toon.

2. Verkenning.  Om die persoon kans te gee om hul storie te vertel en die probleem te identifiseer.

3. Beplanning.  Nadat die probleem geïdentifiseer is moet daar nou beplan word wat aan die situasie gedoen gaan word.  Ontwikkel `n plan van aksie...

4. Vordering.  Hier word gelet dat die kind vordering toon in sy/haar probleem.  Sommige probleme van die kinders is egter baie groot en word hierdie gedeelte deur die predikant en of maatskaplike werkster hanteer. Jy moet dan die nodige ondersteuning bied.

5. Beëindiging.  Elke ding het sy tyd soos die Prediker ons leer en berading en die kamp kan nie vir ewig aanhou nie.  Sorg dan dat daar `n konklusie is tussen die jou en die kind oor wat die situasie behels en indien nodig sal die predikant en of maatskaplike werkster die situasie verder hanteer.  As dit moontlik is sorg dat jy dit op papier kry.  Herhaal die kind se woorde aan hom terug en maak seker van wat gesê is.

1.5  Ander helpers

Onthou altyd dat daar meer as een groepleier saam met jou op die kamp is.  Moet dus nie probeer om alles self te hanteer nie.  Jy gaan op `n punt kom wat dit net te veel raak.  Kry daarom vir jou iemand met wie jy kan gesels en vir jou kan bid.  Die predikant gaan baie besig wees, maar sorg dat jy `n keer by hom ook gaan aflaai.

Soos ek genoem het kan dit gebeur dat daar `n kind in jou groepie is wat nie noodwendig die vrymoedigheid gaan hê om met jou te gesels nie.  Die kinders vind baie maklik `n gunsteling groepleier wat nie noodwendig jy is nie.  Moenie jaloers wees nie, gebruik die geleentheid tot jou eie voordeel.  Help mekaar en dra mekaar se laste
.

1.6 Krisis in berading(
Op die kamp is daar oneindigend baie krisisse.  Elke kind beleef vyf krisisse elke dag, maar daar is enkele gevalle wat werklik `n krisis is.  Hierdie gevalle moet jy met handskoene aanpak en kan bestempel word as `n keerpunt wat nie vermy kan word nie.

Krisisse voorsien jou van die geleentheid om te kan verander, te groei en beter maniere te ontwikkel om situasies te kan hanteer.
Wanneer jy jouself in `n krisis bevind, is daar enkele gedagtes wat jy moet onthou:

· Die krisis mag nie vermy word nie!  Ten sy jy werklik onbevoeg voel, moet jy onmiddelik `n ander groepleier of predikant nader, onthou altyd 1 Kor. 10:13!

· Bly kalm en ontleed die situasie

· Probeer om alle gevare sover moontlik uit te skakel, soos bv. as `n kind wil selfmoord pleeg, en `n mes in sy hand het.

· Moenie emosioneel uitspattig raak nie!

· As jy nie weet wat om te doen nie, vra jou hemelse Vader vir leiding!  Gebed speel `n pertinente rol voor, tydens en na die kamp!  Bly dus aanhou bid!

· Moenie dink dat alles tot `n einde gaan kom as die situasie nie wil verbeter nie, God is altyd in beheer!
1.7 Aanmelding van molestasie

Op die kamp mag dit gebeur dat daar `n kind in jou groepie is wat gemolesteer of verkrag is.  Dit is ongeveer 10-15% van die kamp wat in hierdie kategorie val, daarom is dit baie belangrik om die situasie versigtig te hanteer.

Hier volg `n paar praktiese riglyne wat jou kan help om die situasie te kan hanteer.

· Ten eerste moet jy verstaan dat God hierdie taak aan jou opgelê het en in 1 Kor 10:13 gee Hy ons die waarborg dat alles wat oor ons pad kom, nie te veel sal wees nie en dat daar `n uitkoms is.

· Wanneer jy in `n sitasie beland wat `n molestasie of verkragting behels, speel jy die rol van `n paramedikus.  Jy is die eerste op ongelukstoneel en soos die medic die situasie hanteer totdat daar `n dokter bykom, hanteer jy die situasie totdat die predikant bykom.

· Jy moet elke oomblik gereed wees al vermoed jy dat niks fout is nie...  

· Dit is vir die kind baie moeilik om daaroor te praat.  Soms praat `n kind eers na drie jaar se kamp.

· Dit mag gebeur dat daar eers op die kamp aangemeld word, of dit kan gebeur dat daar vooraf vermoed word.

· Sluit altyd af met die Woord en gebed, self!

`n Paar dinge wat jy moet doen:

· Wees altyd op die uitkyk vir vlieërs...  Luister na dinge wat die kind sê soos:  Ek hou nie van mans nie want hulle is varke
· Alle inligting kom nie noodwendig in een gesprek nie, wees geduldig
· Kry soveel moontlik inligting, wie, wat, waar, wanneer ens.  En vra vir name!!!
· Vra `n vraag wat nie met `n ja of nee beantwoord kan word nie!
· Jy kan die gesprek met `n gebed begin en spesifiek oor mense wat seermaak bid as jy iets vermoed.
· Moenie op die kind aandring nie, moedig eerder aan.
· Onthou dat die kind gedreig kan word met die dood as hy/sy oor die gebeure praat, en kan daarom baie vreesagtig wees.
· JY MAG NIKS SONDER DIE KIND SE TOESTEMMING MET ENIGE IEMAND BESPREEK NIE!!  As die situasie moeilik word, dan vra jy die kind of hy/sy met die ds. wil gesels.  As hy/sy nie wil nie, verseker hom/haar dat jy vir niemand sal vertel nie.  Herhaal dan weer later dat jy hom/haar nie verder kan help nie, maar dat die ds. of maatskaplike werkster kan.
· Jy moet dit aanmeld
· Jou verslag kan dien in die hof as getuienis, jy ook!
Wat moet jy nie doen nie:

· Moenie die situasie probeer vermy nie!

· Moenie beloftes maak wat jy nie kan hou nie.

· Moenie die kind se storie net afskiet nie, dit mag dalk die enigste kans wees ooit.

· Moenie vrees ligtelik opneem nie.

Oor die algemeen moet jy weet dat die kind met herhaalde gedagtes sit van wat gebeur.  2 Kor 10:5 wys ons daarop dat ons alle gedagtes in Christus moet gevange neem, verder wys Rom. 12:1-2 ons daarop dat God ons moet verander deur ons denke te vernuwe!  Bid daarvoor.  Bly voortdurend bid!!!

1.8 Na die kamp, wat nou?

Hierdie kan vir jou, veral na jou eerste kamp, `n groot kopseer veroorsaak.  Jy moet logies gaan dink oor wat die situasie behels.  Onthou dat die kind in die omstandighede was voordat jy hom/haar ontmoet het.  Hy/sy is nie nou jou verantwoordelikheid na `n week nie.  Jy dien slegs as hulpmiddel om die kind te help en is moontlik nie in gunstige omstandighede om die kind te kan aanneem nie.  Die belangrikste wat jy moet doen is bid.

God sal sorg vir sy kinders.  Moenie Hom betwyfel nie.

Gaan vertel wat die HERE aan jou gedoen het!!!
2.  Bybeltekste

2.1 Hoe om `n Bybelstudie te doen

Waarom doen ons Bybelstudie?  

God openbaar Hom deur Skriftuur en natuur.  Deur Sy Woord leer ons Hom ken, wie Hy is en wat Hy doen.  Ons leer verder ook hoe Hy wil hê ons moet leef.

Hoe doen ek Bybelstudie?

1. Bid dat die Here jou sal wys wat jy moet lees en sê.

2. Vind `n gepaste teksgedeelte

3. Lees die gedeelte aandagtig deur.

4. Vra die volgende vrae:

· Wat openbaar God hier van Homself?

· Hoe openbaar Hy dit?

· Vir wie word dit gesê?

· Waarom word dit gesê

5. Pas dit toe op jou situasie

· Hou dit so prakties en eenvoudig as moontlik.

· Moenie te langdradig wees nie

· Vra dat die kinders terug verduidelik wat hulle geleer het

· Skerp slegs een saak op `n slag in.
2.2 Tekste vir Byblstudies met die kinders

Die Liefde van Christus


-
Rom 8:31-38

2.3 Tekste vir noodsituasies

Aanmoediging

· Rom 15:4; Ps 34:8; 

Aanvaarding

· Joh 6:37; Gal 3:13; 1 Pet 2:21

Afhanklik

· Spr 20:1; 2 Pet 2:19; Rom 6:16

Aggressie

· Spr 19:19; Ef 4:26; Rom 12:19

Alkoholisme/drankmisbruik

· Spr 20:1;  Gal 5:19-21; Spr 21:17

Beproewing

· Luk 6:20; Rom 5:3,4; Jak 1:2-4; Joh 15:2; Jes 48:10; 1 Pet 1:6,7; Ps 10:17; Jes 43:2; Joh 16:33

Berou

· Ps 32; Hand 3:19; 2 Kron 7:13,14

Depressie

· 1 Kon 19:4; Ps 42:6,10; Ps 34:19

Diefstal

· Eks 20:15; Luk 6:31; Ef 4:28


Dissipline

· Matt 18:15; Spr 15:10b; Spr 28:23

Dobbel

· Eseg 22:12; Jes 65:11,12; Hab 2:9

Dood

· Spr 14:32; Fil.1:21; Ps 89:49

· Gen 2:17; Spr 11:19; Rom 6:23

Doop

· Mark 16:16;  Luk 3:3

Egskeiding

· Mal 2:15-16; Gen 39:9; Eks 20:14

Ewige Lewe

· Ps 23:6; Mat 25:34; Joh 6:68

Ewige Straf

· Mat 13:41-42; Mat 18:8; Openb 21:8

Geestesversteurings-Demone

· Dan 4:33; Mat 17:18; Mat 12:22; Ef 6:12; Ef 1:21

Gehoorsaamheid/owerheid

· Rom 13:1; Deut 11:26-28; Luk 6:46

Gesinsprobleme

· Ps 127:1; Hand 16:31; Ps 128:1

Geweld en mishandeling

· 1 Joh 1:9; Mat 10:28; Mat 25:52; 1 Kor 4:11

Gierigheid

· Luk 12 :15; Gal 5:19-20; Kol 3:8

Homoseksualiteit

· Gen 19:1-11; Lev 20:13; Lev 18:22; 1 Kor 6:9-10

Hoogmoed

· Ps 101:5; Pred 7:8; Spr 21:4

Jaloesie

· Rom 11:11; Spr 27:4; Rom 13:13; 1 Pet 2:1

Jok

· Tit 1:2; Spr 12:22; Spr 21:28

Lyding

· 1 Pet 2:20; Hand 5:41; Rom 8:17

Materialisme

· Mat 22:23; Spr 23:4; Mark 8:36

Minderwaardgheid

· Jes 54:10; Luk 19:10: Joh 6:37

Moedswilligheid

· 1 Kor 10:9; 2 Pet 2:10

Okkulte

· Lev 19:26; Jes 8:19-20; 1 Kor 10:20

Persoonlike probleme

· Joh 16:33; 2 Kor 1:4; 2 Kor 12:7-10

Satanisme

· Ef 6:10-20; Eks 20:3; 1 Kor 10:20; Jak 4:7

Seks

· Eks 20:14; Spr 5:1-14; Hos 5:7

Skinder

· Spr 17:9; Spr 10:18; Eks 23:1; Spr 25:23

Skoor soek/tart

· 1 Tim 2:8; Spr 17:19; Spr 26:21

Skuld

· Rom 5:19; 1 Joh 3:16-17

Teëpraat

· Eks 20:12

Trauma

· Jes 38:1; Jes 53:1-5; Mat 5:4

Troos

· 1 Joh 2:1; Ps 23:4; Jes 66:13

Verdrukking

· 2 Kor 4:8-9; Mat 24:1; 2 Kor 1:3-4; 2 Kor 4:17

Vergenoegdheid

· Fil 2:14; 1 Tim 5:6-10; Heb 13:5

Vergewing

· Mat 26:28; Spr 17:9; Mat 18:21-22; Ef 4:26

Verkragting

· Rig 19; Eks 20:14; Jes 53:5

Verlange

· Mat 11:28; Joh 11:20; Ps 84:3

Vloek

· Eks 21:17; Rom 12:14; Jak 3:10

Vrees

· Ps 111:10; Mat 14:27; Ps 27:1

Woede

· Ps 37:8; Mat 5:22; Jak 1:19-20

2.4 Algemene tekste vir die kamp

Joh 1:1 
In die begin was die Woord daar, en die Woord was by God, en die Woord was self God.

Joh 17:17 
U woord is die waarheid.

Efes 2:1,5 
Julle was dood as gevolg van julle oortredings en sondes. Deur sy groot liefde het Hy ons wat dood was as gevolg van ons oortredings, saam met Christus lewend gemaak. Uit genade is julle gered! 

Eksodus 20
1ste gebod: 
Daar is net een God

2de gebod:
Jy mag nie ander gode aanbid nie.


3de gebod:
Jy mag die Naam van die Here 

jou God nie misbruik nie.


4de gebod:
Jy moet die Sabbatdag onderhou.


5de gebod:
Eer jou vader en jou moeder


6de gebod:
Jy mag nie moord pleeg nie


7de gebod:
Jy mag nie egbreuk pleeg nie


8ste gebod:
Jy mag nie steel nie 

9de gebod:
Jy mag nie vals getuienis lewer nie

10de gebod:
Jy mag nie iemand anders se goed begeer nie

Mark 15:34 
"My God, my God, waarom het U My verlaat?"

1 Joh 1:6 
As ons beweer dat ons aan Hom deel het, en ons lewe in die duisternis, lieg ons en handel ons nie volgens die waarheid nie.

Fil 4:4-7 
Wees altyd bly in die Here! Ek herhaal: Wees bly!

Joh 20:19 
"Vrede vir julle!"

Heb 11:1 
Om te glo, is om seker te wees van die dinge wat ons hoop, om oortuig te wees van die dinge wat ons nie sien nie.

Jak 1:6 
Maar ‘n mens moet gelowig bid en nie twyfel nie, want iemand wat twyfel, is soos ‘n brander in die see wat deur die wind aangejaag en heen en weer gedryf word.

Joh 3:30 
Hy moet meer word en ek minder.

Joh 3:36 
Wie in die Seun glo, het die ewige lewe; wie egter aan die Seun ongehoorsaam is, sal die lewe nie sien nie, maar die straf van God bly op hom."

2 Tim 3:16 
Die hele Skrif is deur God geïnspireer en het groot waarde om in die waarheid te onderrig, dwaling te bestry, verkeerdhede reg te stel en ‘n regte lewenswyse te kweek,

Kol 3:1 
Aangesien julle saam met Christus uit die dood opgewek is, moet julle strewe na die dinge daarbo waar Christus is, waar Hy aan die regterhand van God sit.

Kol 3:9,10 
en moenie vir mekaar lieg nie. Julle het met die ou, sondige mens en sy gewoontes gebreek en leef nou die lewe van die nuwe mens, wat al hoe meer vernuwe word na die beeld van sy Skepper en tot die volle kennis van God.

Kol 1:5 
Hierdie geloof en liefde is gegrond op die hoop wat vir julle in die hemel bewaar word en waarvan julle reeds gehoor het toe die waarheid, die evangelie, aan julle verkondig is.

Kol 1:15 
Die Seun is die beeld van God, van God wat self nie gesien kan word nie. Die Seun is die Eerste, verhewe bo die hele skepping.

Mat 11:28 
"Kom na My toe, almal wat uitgeput en oorlaai is, en Ek sal julle rus gee.

2 Tim 1:7 
Die Gees wat God ons gegee het, maak ons immers nie lafhartig nie, maar vul ons met krag en liefde en selfbeheersing.

1Pet 1:16 
Daar staan immers geskrywe: "Wees heilig, want Ek is heilig."

Joh 14:6 
Jesus het vir hom gesê: "Ek is die weg en die waarheid en die lewe. Niemand kom na die Vader toe behalwe deur My nie.

Psalm 119:79,130

Joh 1:4,5

Psalm 90:8

2 Thes 1:8,9

1 Joh 1:5,9

Jak 3:8-10

Ef 6:23

Matt 27:46

Jak 4:7

2 Tim 1:7

Psalm 23:3

Ef 4:29

Luk 16:31

Psalm 34:18

Rom 8:31

1 Kor 6:19

4.  Genogram

� Sien Jes. 6:8 en Matt. 4:19


� Sien 1 Kor. 7:20; Ef. 4:1


� Sien Eks 31:3; 1 Pet 4:10


� Sien 2 Kor. 12:9-10


� As boekrol – Ps. 40:8


As brood – Matt. 4:4


As fondament van die kerk – Ef. 2:20


As getuie van Jesus – Joh. 5:39


As waarheid – Joh. 17:17


Is betroubaar – Ps. 119:160


Is ewig – Ps. 19:10


Maak rein – Joh. 15:3


Is onveranderbaar – Deut. 4:2 


� Verwys na die ongeskikte omstandighede waarin die kinders grroot word.


� Matt 11:25; Matt 18:5


� Soos geneem uit Die A tot Z  van berading deur Gary R. Collins


� Sien Rom 8:11


� Sien Gen 9:6


� Sien Matt 20:27; Luk 22:26


� Sien Fil 2


� Sien Fil 2:10,11


� Sien Matt 1:21; Luk 19:10; Rom 3:24 ena.


� Soos geneem uit Die A tot Z van berading deur Gary R. Collins


� Sien Jak 5:16


� Sien Rom 8: 31-38


� Sien 1 Tess 5:17; Luk 18:1


� Sien Jer 33:3; Matt 6:8; 7:1


� Sien Jes 55:6


� Sien Jer 29:13


� SienJak 5:16


� `n Benaming wat gebruik word as `n teken wat `n kind gebruik om jou aandag te kry


� Sien 1 Kor 10:13


� Dit kan gebeur dat die kind sê jy het hom/haar aangerand wat jou in `n baie moeilike situasie gaan plaas. 


� Volg die weg van Matt 18.  Gaan praat eers met die skuldige/s en hoor hulle storie aan.  Indien dit baie ernstig is moet die predikant genader word.  Minder ernstige sake word deur jouself hanteer.  Indien daar `n tweede oortreding is, neem `n ander groepleier saam en met `n derde oortreding word die predikant enader.


� Sien Gal 6:2


( Nog onder konstruksie





